
Lill-bniedem li jbati, Alla ma jagħtihx 
raġunament li jfisser kollox, iżda ja-

għti t-tweġiba tiegħu f’għamla ta’ preżenza 
li ssieħeb, ta’ storja ta’ ġid li tingħaqad ma’ 
kull storja ta’ tbatija biex fiha jiftaħ triq ta’ 
dawl. Fi Kristu, Alla nnifsu ried jaqsam ma-
għna din it-triq u joffrilna ħarstu biex fiha 
naraw id-dawl.  Kristu hu dak, li waqt li 
sofra t-tbatija, “ta bidu lil fidi u jwassalha 
ghall-milja tagħha” (Lhud 12:2).

PAPA FRANĠISKU

Tibda mill-ġdid huma kliem qrib ħafna 
għal dik il-kelma l-aktar Nisrani-

ja, għall-kelma Nisranija tal-ahhar: “Tir-
xoxta”, “Rxoxt”. Kemm il-darba niftakru 
li minħabba f’hekk l-Għid huwa l-misteru 
ewlieni, il-misteru l-kbir tal-ħajja nisrani-
ja!  Hu minħabba fiH, li qiegħed fostna, li 
kull wieħed minna jerġa’ jaqbad mill-ġdid, 
jerġa’ jibda mill-ġdid, u jirxoxta.  F’kull jum, 
f’kull siegħa, f’kull ħin ta’ ħajjitna, il-qaw-
mien mill-ġdid, li tirkupra, li tibda mill-ġd-
id, għandhom imexxuna l’quddiem, għand-
hom isiru r-regola.

